
Innarluutillit pisinnaatitaaffii pillugit FN-ip isumagqatigiissutaata
atuutilersinnegarnissaa kiisalu isumagatigiissutip atuutilersinneqarnera Innarluutillit
pillugit llisimasaqgarfik Siunnersuisarfillu (IP1S)-imit alapernaarsorneqgassasoq pillugu
Naalakkersuisut  peqquneqgarnissaannik Inatsisartuni aalajangiiffigisassaattut
siunnersuut.  Inatsisartut  pinegartumi ineriartorneq pillugu ukiumoortumik
nalunaarummik pissarsisinneqartassapput.

(Inatsisartunut ilaasortaq Karl Lyberth, Siumut)

Akissutegaat
(Hlaqutariinnermut, Kulturegarnermut, Ilageeqarnermut Naligiissitaanermullu
Naalakkersuisoq)

Siullermeerneqarnera

Karl Lyberthimut qujanag, suliassagarfik maannakkorpiag sammisaasoq pingaaruteqgartorlu,
Naalakkersuisunilu salliutitassatut eqqumaffigisarput, innersuummagu.

Naalakkersuisuni nuannaarutigaarput, inuit innarluutillit pisinnaatitaaffii pillugit Naalagaaffiit
Peqatigiit isumagatigiissutaannut Kalaallit Nunaata ilaaginnarnissaa pillugu ataatsimiinnermi
matumani  Kingusinnerusukkut  aalajangiinissamut  periarfissagarnerput.  Suliassaq
pingaaruteqgartuusoq tamatsinit tamakkiisumik eqqumaffiginegartariagarpoq.
Isumaqatigiissummut ilaanissatsinnik aalajangiinitsigut takutissavarput, Kalaallit Nunaat
nunaasog innarluutillit pisinnaatitaaffiinik pingaartitsisoq.

Taamaammat Naalakkersuisuni nuannaarutigivarput, innarluutilinnut tunngasuni kina
nakkutilliisuussanersoq kinalu suliniutinik siuarsaasuussanersoq tapersersuisuussanersorlu
pillugit oqallinnissamut periarfissinneqaratta. Aammattaaq Naalagaaffiit Peqatigiit
innarluutillit pillugit isumagatigiissutaata nassuiaatitaa ataatsimiinnermi kingusinnerusukkut
agguaanneqassaag, nassuiaammi allaaserineqgarput suliniutit, Namminersorlutik Ogartussat
Naalagaaffiit  Peqatigiit innarluutillit  pillugit isumagatigiissutaanni  piumasagaatit
piviusunngortikkumallugit isumagisariagagaat.

Inuit innarluutillit pisinnaatitaaffii pillugit Naalagaaffiit Peqgatigiit isumaqatigiissutaanni
artikel 33, imm. 2-mi aalajangersarnegarpoq:

Naalagaaffiit isumagatigiissummut peqataasut ataasiakkaat inatsisitigut pisortatigoortumillu
ingerlatsinermi  aaqgissuussaassusertik  naapertorlugu isumaqgatigiissutip  matuma,
naammassineqgarnissaanut siuarsaanissaq, illersuinissaq nakkutiginninnissarlu
siunertaralugu  toggammavissat  attatiinnassavaat,  nukittorsassavaat  imaluunniit
toggammmavissanik toqgaassapput imaluunniit pilersitsissapput, tassunga ilanngullugu
siunertamut  naleqquttogartillugu  ataatsimik  arlalinnilluunnit ~ namminersortumik
suliagartassapput. Namminersortumik suliassamik taama ittumik toggaanermi imaluunniit
pilersitsinermi naalagaaffiit isumagatigiissummut peqataasut nunami inuit
pisinnaatitaaffiinik suliagarfiit inissisimanerannut tunngaviit eqqgarsaatigineqassapput.

Naalagaaffiit Isumagatigiissummut pegataasut toggammavissat taakku
aalajangiiffiginissaannut  tunngatillugu  namminneq iliuuseqgarsinnaapput, taamaattoq
minnerpaamik suliassaq ataaseq arlaannaannulluunniit attuumanngitsumik inissisimassaag.

Innarluutillit  pillugit IHisimasaqarfik  Siunnersuisarfiutigisoqg (IPIS) maannakkorpiag
suliagarpoq, innarluutilinnut tunngasutigut suliniutinik siuarsaanissamut illersuinissamullu
sammisunik. IP1S-ip suliat taakkua pitsaalluinnartumik isumagai. Kisianni IPIS ullumikkut
ilutsimigut tassaanngilaq sullivik arlaannaannulluunniit attuumanngitsoq, taamaammallu
iIsumagatigiissutip  piviusunngortinnissaanut atasumik nakkutiginninnissamik suliassaq
isumagisinnaanagu.

Taamaammat isumaqatigiissutip ilannguffigineranut atatillugu artikel 33, imm. 2 ganoq
ilanngunneqassanersoq, Kalaallit Nunaata eqgarsaatigisariagassavaa. Tassa inatsisitigut
pisortatigoortumillu ingerlatsinermi aaqgissuussaassuserput naapertorlugu, uagut ganoq,
isumaqatigiissutip naammassinegarnissaanut nakkutiginnittussamik sullivimmik
arlaannaannulluunniit attuumanngitsumik pilersitsinissarput imaluunniit toggaanissarput
eqqarsaatigissavarput.

Naalakkersuisut isumaqatigiissummi artikel 33, imm. 2-p ilanngunnegarneranut atatillugu,
nakkutiginninnissamik akisussaaffiup suliagartunut naapertuuttunut
assigiinngitsunutinissinnegarsinnaanera ogalogatigiissutigissavaat.

Sullivik arlaannaannulluunniit attuumanngitsoq isumagatigiissutip naammassinegarnissaanik
nakkutiginnittussadq, nakkutiginninnerminut atatillugu peqgunegarsinnaavoq,
isumagatigiissutip piviusunngortinnegarniarnerata ganoq ingerlanera pillugu Inatsisartunut
nalunaarusiortagqullugu.

Aalajangiussassatut siunnersuutip takutippai, isummat eqqgarsaasersuutillu Naalakkersuisut
akuersaagaat. = Taamaammat  isumagatigiissummi  artikel 33, imm. 2-mik
piviusunngortitsiniarluni suliap ingerlateqginnegarnerani, Isummat taakkua
akuersaarneqgarnissaat Naalakkersuisunit —anguniarnegarniarpog. Siunnersuulli  maanna
taamma isikkoqartillugu tamakkiisumik akuersaarnegarsinnaanngilag.

Taamaammat Naalakkersuisut aalajangiiffigisassatut siunnersuut ima allanngortinnegassasoq
siunnersuutigaat:

“Inuit innarluutillit pisinnaatitaaffii pillugit Naalagaaffiit Peqatigiit isumagatigiissutaata
piviusunngortinniarnissaa  pillugu  Naalakkersuisut ~ pegqunegarnissaannik ~ aamma
Isumagatigiissutip piviusunngortinniarnerata siuarsarnissaanik nakkutiginissaanillu suliassap
suliffimmit arlaannaannulluunniit attuumanngitsumit isumaginegarnissaanik siunnersuut.
Pineqartup ineriartornera pillugu ukiumoortumik Inatsisartunut nalunaarusiortogartassaaq.”

Tamanna tunngavigalugu Naalakkersuisut inassutigaat siunnersuut ataatsimiititaliami
ogaluuserinegassasoq.



